
其效用之心五曰將士倫安懈天下修武之志六曰以後

私通者勾引牽蓮開邊方交通之徑七曰國威日玩人思

效尤起百姓不靖之漸八曰長胡虜輕中國之心九曰墮

胡虜狡猾之計十曰忘天下根本之計且其謬又有五或

謂外開馬市陰修武備夫果欲修武何籍于和謬一或謂

方今缺馬利于互市夫和果可必安事戰馬況虜亦安肯

以良馬市也謬二或謂暫許馬市漸將通貢以爲永利不

知市馬我猶得少償其價貢則徒手取空利矣謬三或謂

虜旣和我當不失信不知醜類日衆安能盡厭其欲且小

信亦安肯守也謬四或謂征討禍慘互市費微不知損盛

養寇禍甚于戰謬五䟽入　帝謂阻撓邊務令錦衣衛訊

杖貶狄道典史

四月開馬市于大同鎮羌堡俺答與子脫脫等共易馬二

千七百餘匹御史喻時言開通馬市盖將澊遂雀鼠之欲

以飭我內治卽兵法以利動之之微意非平胡之長策也

是在奉行者豫爲之經理焉耳乃兵部侍郎史道銜恩而

往已逾旬月各鎮邊防尙未聞經理如邊城以資衛守今

薊州紫荆關等情形罅如故官兵以集武藝今京營卒伍

不可輕用挑選武重不可久屯錢糧以贍軍餉今或軍之

所聚尙未給或糧之所聚尙未發器械以壯兵威今或虛

--

額而未盈其數或濫作而未極其工夫虜情詭秘無端而

戒備不容暫弛乞敕兵部嚴行各鎮廵官作速經理從之

六月都御史商大節奏京城防守官軍爲仇鸞分調住劄

包藏禍心宜梢裁抑鸞上疏力排之詔杖訊以失事軍機

律擬斬斃于獄

七月中國妖逆蕭芹喬源持白蓮敎出入虜地爲妖聚黨

百數敎虜以火食屋居侍郎史道密蹤跡之執五十餘人

以聞詔百方索獲無使留虜養患仇鸞請爲賞格擒縳允

之○總督漕運都御史應檟請開三里溝以通河運

　〈按三里溝在淮河下流黃河未合之上舟由三里溝出淮河達黃河道里甚近亡費不多欲除河患無以易此〉

禮部尙書徐階言仇鸞調邊兵分布于外而京城列營者

惟京軍班軍不知此屬僅可居守未能出戰去秋虜薄城

下莫敢發一矢虜所以肆然無忌也及今不一創之虜患

寧有旣乎臣聞各處勇敢之夫有自備戰馬戎器赴京報

效者乞取團練有功照例陞賞得旨允行

八月仇鸞請討朵顏諸夷影克哈哈赤等兵部尙書趙錦

言各夷歸附已久未必一旦盡叛其有一二反側在以方

畧祛除之而已請下總督鎮廵詳議于是侍郎何棟言影

克哈哈赤乃朵顏夷酋一有動摇將致諸酋俱叛不宜復

啟夷釁況朵顏犬羊也住牧此地縱有反覆爲患尙小北












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/525&oldid=1387809”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:38。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







